
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՀՈԿՏԵՄԲԵՐԻ 21-Ի N 1442-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. [bookmark: _Hlk152834339]ՀՀ վարչապետի աշխատակազմի տեսչական մարմինների
աշխատանքների համակարգման գրասենյակ
	10.11.2025թ․

	
	N /48.56/36320-2025

	Ի կատարումն փոխվարչապետ Մհեր Գրիգորյանի՝ 2025 թվականի  նոյեմբերի  6-ի թիվ 02.1/60.4/36087-2025 հանձնարարականի՝ հայտնում եմ, որ «Հայաստանի Հանրապետության կառավարության 2010 թվականի հոկտեմբերի 21-ի N 1442-Ն որոշման մեջ փոփոխություն կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ սկզբունքային առարկություններ չկան:
Միաժամանակ հայտնում եմ, որ ի թիվս գործող իրավակարգավորումների՝ Նախագծի 1-ին կետի 1-ին ենթակետով անկախ երրորդ երկների կազմակերպությունների անասնաբուժական հսկողության վերցված ապրանքների արտադրությունը, վերամշակումն ու (կամ) պահպանումն իրականացնող կազմակերպությունների և անձանց ռեեստրում (այսուհետ՝ Ռեեստր) ընդգրկված չլինելու կամ սահմանափակված կարգավիճակից Ամերիկայի Միացյալ Նահանգներից նախատեսվում է թույլատրել ԵԱՏՄ ԱՏԳ ԱԱ 020230500 (Խոշոր եղջերավոր կենդանիների միս (թիակ, վզաթիակային հատված և կրծքավանդակ), անոսկր, սառեցված), իսկ Վրաստանից՝ ԵԱՏՄ ԱՏԳ ԱԱ 0202309000 (Խոշոր եղջերավոր կենդանիների մսի այլ կտորներ, սառեցված) և 0201300000 (Խոշոր եղջերավոր կենդանիների միս, թարմ կամ սառեցված) ծածկագրի տակ դասակարգվող ապրանքների ներմուծումը Հայաստանի Հանրապետություն «Բացթողում՝ ներքին սպառման համար» մաքսային ընթացակարգով:
Նախագծից, ինչպես և գործող իրավակարգավորումներից բխում է, որ բացառությունները վերաբերելի են Նախագծում նշված ԵԱՏՄ ԱՏԳ ԱԱ համապատասխան ծածկագրերով ապրանքների ներմուծմանը միայն այն դեպքում, երբ դրանք ներմուծվում եմ Նախագծով սահմանված երկրներից: Վերոգրյալ իրավակարգավորումից ստացվում է, որ հիշատակված երկրներից կարող է Հայաստանի Հանրապետություն  ներմուծվել  ոչ միայն այդ երկրներում արտադրված, այլ նաև այդ երկրներում չարտադրված ապրանքներ՝ կարևորություն տալով միայն ներմուծող երկիր լինելու փաստին, որն ինքնին խնդրահարույց է նաև գործնականում սահմանված պահանջի նկատմամբ վերահսկողական լիազորության իրականացման տեսանկյունից:
Արդյունքում, ստացվում է, որ Նախագծով նախատեսված կարգավորումը կարող է արդյունավետորեն չծառայել իր նպատակին՝ դառնալով տարաբնույթ մեկնաբանությունների առարկա՝ գործնականում առաջացնելով խնդրահարույց իրավիճակներ:
Հետևաբար, հիմք ընդունելով վերոգրյալն, առաջարկում եմ Նախագծով սահմանել իրավակարգավորում առ այն, որ Ռեեստրում չներառված կամ սահմանափակված կարգավիճակով տնտեսավարող սուբյեկտները կարողանան «Բացթողում՝ ներքին սպառման համար» մաքսային ընթացակարգով Հայաստանի Հանրապետություն ներմուծել Նախագծով սահմանված երկրներում արտադրված համապատասխան ծածկագրերով ապրանքները:
	Ընդունվել է։

	2. Պետական եկամուտների կոմիտե
	7.11.2025թ․

	
	01/3-2/68137-2025

	«Հայաստանի Հանրապետության կառավարության 2010 թվականի հոկտեմբերի 21-ի N 1442-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ առաջարկություններ չունենք։
	Ընդունվել է։

	3. Սննդամթերքի անվտանգության տեսչական մարմին
	14.11.2025թ․

	
	/06.1/1/14489-2025

	  «Հայաստանի Հանրապետության կառավարության 2010 թվականի հոկտեմբերի 21-ի N 1442-Ն որոշման մեջ փոփոխություն կատարելու մասին» Կառավարության որոշման նախագծի վերաբերյալ հայտնում եմ, որ Մաքսային միության հանձնաժողովի 2010 թվականի հունիսի 18-ի «Մաքսային միությունում անասնաբուժասանիտարական միջոցների կիրառման մասին» N 317 որոշման 3․16-րդ կետի համաձայն՝ հսկողության վերցված ապրանքների ներմուծումը Միության մաքսային տարածք թույլատրվում է «Անասնաբուժական հսկողության (վերահսկողության) ենթակա օբյեկտների համատեղ ստուգումներ անցկացնելու և ապրանքներից (արտադրանքից) փորձանմուշներ (նմուշներ) վերցնելու միասնական կարգի մասին» հիմնադրույթով նախատեսված կարգով Միության մաքսային տարածք ներմուծվող հսկողության վերցված ապրանքների արտադրությունը, վերամշակումն ու (կամ) պահպանումն իրականացնող կազմակերպությունների և անձանց ռեեստրում  ներառված արտահանող ձեռնարկություններից:
     Հետևաբար նախագծով առաջարկվող կարգավորումը հակասում է վերոնշյալ կարգավորմանը։
     Միաժամանակ, առաջարկում եմ նախագծի ընդունման դեպքում ձևակերպել այնպես, որ նախագծում նշված երկրներից Հայաստանի Հանրապետություն արտահանվի միայն տվյալ երկրի արտադրանքը։
	Ընդունվել է։

	4. [bookmark: _Hlk214553216]Արդարադատության նախարարություն
	11.11.2025թ․

	
	/27.2/50980-2025

	[bookmark: _Hlk214553260]ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ		
«Հայաստանի Հանրապետության կառավարության 2010 թվականի հոկտեմբերի 21-ի N 1442-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ
«Հայաստանի Հանրապետության կառավարության 2010 թվականի հոկտեմբերի 21-ի N 1442-Ն որոշման (այսուհետ՝ 1442-Ն որոշում) մեջ փոփոխություն կատարելու մասին» ՀՀ կառավարության որոշման նախագծի (այսուհետ՝ նախագիծ) վերաբերյալ հայտնում ենք հետևյալը․
Նախագծի 1-ին կետի 1-ին ենթակետով նախատեսվում է 1442-Ն որոշման հավելվածի 21․1-րդ կետը շարադրել նոր խմբագրությամբ։
Նախագծին կից ներկայացված հիմնավորման (այսուհետ՝ Հիմնավորում) համաձայն՝ Նախագծի նպատակն է սահմանել համապատասխան իրավակարգավորում այն է՝ ԵԱՏՄ ԱՏԳ ԱԱ ծածկագրերի տակ դասակարգվող որոշակի ապրանքների (անասնաբուժական հսկողության ենթակա ապրանքների) նկատմամբ, որոնք կարող են Հայաստանի Հանրապետության տարածք միայն ներմուծվել և իրացվել որոշակի ժամկետում՝ ապահովելով պատշաճ որակի և սպառողների կյանքի ու առողջության համար անվտանգ սննդամթերք։
Հիմնավորմամբ նաև նշվում է, որ Մաքսային միության հանձնաժողովի 2010 թվականի հունիսի 18-ի «Մաքսային միությունում անասնաբուժասանիտարական միջոցների կիրառման մասին» N 317 որոշմամբ (այսուհետ՝ Որոշում) հաստատված «Եվրասիական տնտեսական միության մաքսային սահմանին և Եվրասիական տնտեսական միության մաքսային տարածքում անասնաբուժական հսկողություն (վերահսկողություն) իրականացնելու միասնական կարգի մասին» հիմնադրույթի 3․16-րդ կետով՝ Միության մաքսային տարածք անասնաբուժական հսկողության վերցված ապրանքներ իրավունք ունեն ներմուծել  Միասնական ռեեստրում ընդգրված երրորդ երկրների կազմակերպությունները:
Միևնույն ժամանակ Հիմնավորմամբ նշված է, որ երրորդ երկրների որոշ կազմակերպություններ ներկայումս ընդգրկված չեն Միասնական ռեեստորում, ինչը պայմանավորված է փաստաթղթային, վարչարարական երկարատև և բարդ գործընթացով, իսկ Որոշման մեջ ներկայումս բացակայում է այն դրույթը, որ Մաքսային միության անդամ երկիրը կարող է իր ազգաբնակչության սննդամթերքի բազմազանության սպառման և կարիքների հագեցվածության համար ներմուծել և սպառել միայն իր տարածքում որոշակի ապրանքատեսակներ, որոշակի ժամկետով՝ չխախտելով սպառողների իրավունքերը՝ պատշաճ որակի և սպառողների կյանքի ու առողջության համար անվտանգ սննդամթերք իրացնելու նպատակով։
Նախագծով առաջարկվող փոփոխության համատեքստում հարկ ենք համարում անդրադառնալ հետևյալ իրավակարգավորումներին․
«Եվրասիական տնտեսական միության մաքսային օրենսգրքի մասին» պայմանագրի (այսուհետ՝ Պայմանգիր) 134-րդ հոդվածի 3-րդ մասով սահմանված են այն ապրանքերի ցանկը որոնց նկատմամբ թույլատրվում է ներքին սպառման համար բացթողում մաքսային ընթացակարգի կիրառումը, համաձայն նշված կարգավորման՝ «3. «Ներքին սպառման համար բացթողում» մաքսային ընթացակարգի կիրառումը թույլատրվում է հետևյալ ապրանքների նկատմամբ`
1) այն ապրանքների վերամշակման արդյունքներ հանդիսացող ապրանքների, որոնց նկատմամբ կիրառվել է «մաքսային տարածքում վերամշակում» մաքսային ընթացակարգը և որոնք Միության մաքսային տարածքից արտահանվել են «վերաարտահանում» մաքսային ընթացակարգին համապատասխան.
2) ժամանակավորապես արտահանված` միջազգային փոխադրում իրականացնող տրանսպորտային միջոցների, որոնք, սույն Օրենսգրքի 277-րդ հոդվածի 3-րդ կետի առաջին պարբերությանը համապատասխան, ձևակերպված են «մաքսային տարածքից դուրս վերամշակում» մաքսային ընթացակարգով` սույն Օրենսգրքի 184-րդ հոդվածին համապատասխան` «մաքսային տարածքից դուրս վերամշակում» մաքսային ընթացակարգի գործողությունն ավարտելու նպատակով.
3) ժամանակավորապես արտահանված` միջազգային փոխադրում իրականացնող տրանսպորտային միջոցների` սույն Օրենսգրքի 277-րդ հոդվածի 3-րդ կետի երկրորդ պարբերությամբ նախատեսված դեպքում:
Այս առումով հարկ է նկատել, որ Պայմանագրով հստակ սահմանված են այն ապրանքերի ցանկը որոնց նկատմամբ թույլատրվում է կիրառել ներքին սպառման համար բացթողում մաքսային ընթացակարգը, ուստի հաշվի առնելով այն հանգամանքը, որ Նախագծով կամ ներկայացված Հիմնավորմամբ պարզաբանված չէ, թե արդյոք Նախագծով սահմանված ապրանքները ներառված են վերը նշված ցանկում և կարող են ներմուծել ներքին սպառման համար բացթողում մաքսային ընթացակարգի կիրառմամբ, գտնում ենք, որ Նախագծով առաջարկվող կարգավորումները նման բովանդակությամբ ընդունվելու դեպքում կարող են հակասել Պայմանագրի 20-րդ գլխի («Ներքին սպառման համար բացթողում» մաքսային ընթացակարգ) կարգավորումներին։
«Եվրասիական տնտեսական միությունում անասնաբուժասանիտարական միջոցների կիրառման մասին» մաքսային միության հանձնաժողովի 2010 թվականի հունիսի 18-ի թիվ 317 որոշման (այսուհետ՝ Որոշման) 1․4-րդ կետի համաձայն՝ «1․4․Սույն հիմնադրույթի պահանջները ենթակա են պարտադիր կատարման Միության անդամ պետությունների (այսուհետ՝ անդամ պետություն) գործադիր իշխանության մարմինների, անդամ պետությունների վարչական տարածքների գործադիր իշխանության մարմինների, (…), Որոշման 3․6-րդ կետի համաձայն՝ «3.6. ՍԱՀԿ պաշտոնատար անձինք, հսկողության վերցված ապրանքներ ներմուծելիս, Միության մաքսային սահմանի անցակետերում իրականացնում են անասնաբուժական հսկողություն (վերահսկողություն)՝ նշանակման անդամ պետությունից անկախ», Որոշման 3․16-րդ կետի համաձայն «3.16. Հսկողության վերցված ապրանքների ներմուծումը Միության մաքսային տարածք թույլատրվում է «Անասնաբուժական հսկողության (վերահսկողության) ենթակա օբյեկտների համատեղ ստուգումներ անցկացնելու և ապրանքներից (արտադրանքից) փորձանմուշներ (նմուշներ) վերցնելու միասնական կարգի մասին» հիմնադրույթով նախատեսված կարգով Միության մաքսային տարածք ներմուծվող հսկողության վերցված ապրանքների արտադրությունը, վերամշակումն ու (կամ) պահպանումն իրականացնող կազմակերպությունների և անձանց ռեեստրում (այսուհետ՝ Միասնական ռեեստր) ներառված արտահանող ձեռնարկություններից», նույն որոշման 6․2-րդ կետի համաձայն՝ «6․2․ Ներմուծման թույլտվությունների տրամադրումն իրականացվում է՝ հաշվի առնելով հսկողության վերցված ապրանքների արտադրման (պահպանման) վայրում անասնահամաճարակային իրավիճակը, ինչպես նաև Միասնական ռեեստրում ձեռնարկության կամ անձի առկայության պայմանով, (…)», նույն Որոշման 11․3-րդ կետի համաձայն՝ «11․3 Մինչև Միասնական ռեեստրի ձևավորումը՝ հսկողության վերցված ապրանքների ներմուծում թույլատրող փաստաթղթեր տալու և Միության մաքսային սահմանին անասնաբուժական հսկողություն իրականացնելու հարցերում անդամ պետությունների լիազորված մարմինները պետք է առաջնորդվեն անդամ պետությունների լիազորված մարմինների պաշտոնական կայքերում տեղադրված՝ օտարերկրյա այն պետությունների ձեռնարկությունների ցանկերով, որոնցից թույլատրվում է հսկողության վերցված ապրանքների ներմուծումը։»։
Ամփոփելով ամբողջ վերոշարադրյալը գտնում ենք, որ Նախագծով առաջարկվող կարգավորումները նման բովանդակությամբ ընդունվելու դեպքում կհակասեն Որոշման 1․4-րդ, 3․16-րդ և 11․3-րդ կետերին, ինչը չի համապատասխանում «Նորմատիվ իրավական ակտերի մասին» օրենքի 9-րդ հոդվածի 2-րդ մասի պահանջին համաձայն որի՝ «2. Նորմատիվ իրավական ակտը չպետք է հակասի հավասար կամ ավելի բարձր իրավաբանական ուժ ունեցող նորմատիվ իրավական ակտերին», ուստի Նախագծով նախատեսվող կարգավորումները առաջարկում ենք վերանայել և համապատասխանեցնել վերը նշված ավելի բարձր իրավաբանական ուժ ունեցող իրավական ակտերի պահանջներին։»։
Սույն դիտողությունը բխում է «Նորմատիվ իրավական ակտերի մասին» օրենքի 24-րդ հոդվածի 1-ին մասի պահանջից համաձայն որի՝ «1. Եվրասիական տնտեսական միության Եվրասիական տնտեսական հանձնաժողովի նորմատիվ իրավական բնույթի ակտերը, «Եվրասիական տնտեսական միության մասին» միջազգային պայմանագրին համապատասխան, Հայաստանի Հանրապետության տարածքում ենթակա են անմիջական կիրառության:
Վերոնշյալից զատ հայտնում ենք, որ Նախագծի 1-ին կետի 1-ին ենթակետում օգտագործվող «21․1-ին» բառերը անհրաժեշտ է փոխարինել «հավելվածի 21․1-րդ» բառերով, իսկ նոր խմբագրությամբ շարադրվող 21․1-րդ կետում առաջարկում ենք պահպանել «ու (կամ)» շաղկապների կիրառության կանոնները՝ հիմք ընդունելով «Նորմատիվ իրավական ակտերի մասին» օրենքի 16-րդ հոդվածի 2-րդ մասի պահանջը:
	Ընդունվել է մասամբ։

Տեղեկացնում եմ, որ Նախագծով սահմանված ապրանքները ներառված չեն «Եվրասիական տնտեսական միության մաքսային օրենսգրքի մասին» 134-րդ հոդվածի 3-րդ մասով սահմանված բացառություններով։  Միաժամանակ, հիմնադրույթի 3․16-րդ կետով՝ Միության մաքսային տարածք անասնաբուժական հսկողության վերցված ապրանքներ իրավունք ունեն ներմուծել  Միասնական ռեեստրում (այսուհետ՝ Ռեեստր) ընդգրկված երրորդ երկրների կազմակերպությունները:
Սակայն հաշվի առնելով, որ վերջին տարիներին սահմանված ընթացակարգով Ռեեստրում գրանցվելու նպատակով Եվրասիական տնտեսական միության անդամ երկրների միասնական դրական դիրքորոշում ստանալը բախվում է բազմաթիվ խոչընդոտների, իսկ Նախագծում նշված ծածկագրերով ապրանքները ազգաբնակչության շրջանում խիստ պահանջված են, ինչն էլ նպաստում է հանրապետություններում միջազգայնորեն ճանաչված ընկերությունների հետաքրքրվածությանը հայկական շուկայի նկատմամբ, ինչպես նաև նոր  ներդրումների ավելացմանը։ 
Հարկ է նշել, որ Նախագծում ներառված երկրներում գործում են սննդամթերքի անվտանգության  միջազգային ստանդարտները, ինչը վկայում է տվյալ ապրանքների որակի և անվտանգության երաշխիքի մասին։  



	5. Ֆինանսների նախարարություն

	01/2-1/25602-2025

	ՀՀ փոխվարչապետի ս.թ. նոյեմբերի 6-ի թիվ 02.1/60.4/36087-2025 հանձնարարականի կատարման կապակցությամբ, «Հայաստանի Հանրապետության կառավարության 2010 թվականի հոկտեմբերի 21-ի թիվ 1442-Ն որոշման մեջ փոփոխություն կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը:
Նախագծի 1-ին կետով ներկայացված` ԵԱՏՄ ԱՏԳ ԱԱ 0202 30 900 0, 0201 30 000 0 ծածկագրերը չեն համապատասխանում ԵՏՀ խորհրդի 2021 թվականի սեպտեմբերի 14-ի թիվ 80 որոշմամբ հաստատված ապրանքային անվանացանկին։
Հաշվի առնելով վերոգրյալը՝ առաջարկում ենք Նախագծում կատարել համապատասխան փոփոխություններ:

	Ընդունվել է։



